
Nafarroako Kirol Institutuak 450.000 euro bideratuko ditu Kirol eta Aisia Erakundeen Elkarteari laguntzera 
INDko zuzendari kudeatzaileak eta Elkarteko presidenteak kirol programak antolatzen elkarlanean aritzeko hitzarmena izenpetu zuten atzo 

Asteazkena, 2009ko maiatzak 20.  El Nafarroako Gobernuak, Nafarroako Gazteria Institutuaren (IND) bidez, 450.000 euro bideratuko ditu Nafarroako Kirol eta Aisia Erakundeen Elkartearen (AEDONA) kirol jarduerei laguntzera. Horrela jasotzen da iragan ostiralean INDko zuzendari kudeatzaileak, José Javier Esparza Abaurreak, eta AEDONAko presidenteak, Javier Labairu Elizaldek, izenpetutako hitzarmenean, bertan elkartea osatzen duten klubetako ordezkariak ere egon zirelarik.

Zehazki, hitzarmenaren xedea hainbat kirol jarduera aurrera eramateko elkarrekin lan egitea da. Kirol jarduera horiek lehiaketa, aisia eta astia ikuspuntutik kirol programak sustatzen lagunduko dute, bizi aztura osasuntsuak sustatzen eta hiritarren egoera fisikoa hobetzen delarik.

Testuaren klausulen artean, AEDONAk hainbat kirol programa antolatu beharra jasotzen da, horien artean honakoak nabarmenduz: ohiko partaide-kopurua gutxitzea dakarten biztanleriaren sektore zehatz bati zuzendutako jarduera fisikoak, Hirugarren Adinekoentzat kanpaina zehatzak, emakumeari zuzendutako programa zehatzak, familiako elkar aditze programak partaideek kirola egitea errazteko eta kirol kudeaketari edo praktikari lotutako prestakuntza-ikastaroak. Halaber, elkarteak kolektibo baztertuenei zuzendutako integrazioko kirol programak aurrera eramateko, Nafarroako Gobernuari edo honek 2008an zehar interesekoak irizten dituen programentzat beste kirol erakundeei kirol instalazioak lagatzeko eta kirol teknikarien prestakuntzan administrazioarekin lan egiteko konpromisoa hartzen du. 

Laguntza ekonomikoaren onuradun izan ahal izateko elkartea osatzen duten klubek biztanleriari zuzendutako jarduera irekiak eskaini beharko dituzte, inongo diskriminaziorik gabe. 

10 kirol erakunde eta 75.978 bazkide AEDONA elkartean
AEDONA hamar kirol erakundek osatzen dute: “Club de Natación de Pamplona”, “S.D.C. Echavacoiz”, “C.D. Amaya”, “A.D. San Juan”, “S.C.D.R. Anaitasuna”, “U.D. Chantrea”, Tenis taldea, “I. Oberena”, “U.D.C. Rochapea”, eta “C.D. Larraina”. Zaharrena tenis taldea da, 1918an sortua, eta berriena, aldiz, “S.D.C. Echavacoiz”, 1972.koa..

2009ko urtarrilaren 1ean, elkarteko bazkide-kopurua 72.084koa zen, erakundeen artean honela banatuak: “C. Natación Pamplona”, 9.117 bazkide; “S.D.C. Echavacoiz”, 4.579 bazkide; “C.D. Amaya”, 8.760 bazkide; “A.D. San Juan”, 10.710 bazkide; “S.C.D.R. Anaitasuna, 8.284 bazkide; “U.D. Chantrea”, 5.283 bazkide; “C. Tenis”, 13.608 bazkide; “I. Oberena”, 6.063 bazkide; “U.D.C. Rochapea”, 4.192 bazkide; eta “C.D. Larraina”, 1.488 bazkide.   

AEDONAren helburuen artean honakoak nabarmentzen dira: kirol, kultur, gizarte eta aisialdi jarduerak sustatzea, bazkideei, langileei, kolaboratzaileei eta herritarrei begira; elkarteko erakundeetako estatutuen helburuekin zerikusia duten jarduerak antolatzen laguntzea eta aholkularitza eskaintzea; erakundeen eta kideen arteko harremanak sustatzea, trukeak egiteko aukerak aztertzea, eta oro har, erakundeetako kideentzako kultur, kirol eta aisialdi jarduerak sustatzea; Herri Administrazioetako ordezkariekiko harremana koordinatzea, eta AEDONA elkartearen baitan dauden kirol eta aisialdi talde edo erakundeen eskubide eta interes komunak babestea.

Elkarteak 19 milioi euroko aurrekontua izaten dute urtean, eta azkeneko sei urteetan 50 milioi euroko inbertsioak egin ditu. Halaber, kirol federatua, 11.000 kirolarien partaidetzaz, aisia eta astialdi, jolas eta osasun jarduerak barneratzen ditu. Azken horretan adin anitzetako 16.000 erabiltzaile baino gehiagok hartzen dute parte.

